
Ek Aas Tumhari Hai Vishwas-Bhajan
Ek Aas Tumhari Hai,
Vishwas Tumhara Hai,

Ab Tere Siva Baba,

Kaho Kaun Hamara Hai,

Ek Aas Tumhari Hai,
Vishwas Tumhara Hai.

Phoolon Mein Mahak Tumse,
Taron Mein Chamak Tumse,
Mere Baba...,

"ltna Bata Do Kaha Tum Nahi Ho,

Ye Sab Ko Pata Hai Ki Tum Har Kahin Ho,
Agar Tum Na Hote To Duniya Na Hoti,
Andhera Mitati Hai Teri Hi Jyoti,
Andhera Mitati Hai Teri Hi Jyoti."

Phoolon Mein Mahak Tumse,
Taron Mein Chamak Tumse,
Barf Mein Sheetalta,
Agni Mein Dhadak Tumse,
Agni Mein Dhadak Tumse,

Jis Or Nazar Dalu,
Tera Hi Nazara Hai,

Ab Tere Siva Baba,
Kaho Kaun Hamara Hai.
Ek Aas Tumhari Hain,
Vishwas Tumhara Hai.

Majhdhar Mein Naiya Hai,
Majboor Khivaiya Hai,

Kanhaiya...,

"Vishwas Mera Ye Tute Na Pyare,
Tumhi Ko Lagani Hai Naiya Kinare,
Chale Aao Dhundo Na Koi Bahana
Socho Jara Hai Ye Rishta Purana,

Socho Jara Hai Ye Rishta Purana."

Majhdhar Mein Naiya Hai,
Majboor Khivaiya Hai,
Naiya Ka Khivaiya To,

Ab Tu Hi Kanhaiya Hai,

Ab Tu Hi Kanhaiya Hai,

Bhav Par Laga Baba,
Majhdhar Kinara Hai,
Ab Tere Siva Baba,
Kaho Kaun Hamara Hai.
Ek Aas Tumhari Hai,

Vishwas Tumhara Hai.

Is Tan Mein Rame Ho Tum,
Is Mann Mein Rame Ho Tum,
Ai Mere Baba...,

"Tujhse Judi Hai Meri Har Kahani,
Tumhi De Rahe Ho Mujhe Dana Pani,
Ye Ahsan Tera Main Kaise Chukao,
Diya Hai Jo Tune Main Na Bhool Pao,
Diya Hai Jo Tune Main Na Bhool Pao."

Is Tan Mein Rame Ho Tum,
Is Mann Mein Rame Ho Tum,
Main Tumko Kaha Dhundhu,

Is Dil Mein Base Ho Tum,

Is Dil Mein Base Ho Tum,

Ghanashyam Daras De Do,
Koi Na Hamara Hai,
Ab Tere Siva Baba,
Kaho Kaun Hamara Hai.
Ek Aas Tumhari Hain,
Vishwas Tumhara Hai.

Ek Aas Tumhari Hai,

Vishwas Tumhara Hai,
Ab Tere Siva Baba,
Kaho Kaun Hamara Hai,
Ek Aas Tumhari Hai,
Vishwas Tumhara Hai.

AartiPooja.com



	एक आस तुम्हारी है विश्िास-भजन

